
 

 

 

ደምዳሚ መግለጺ 

5ይ ጉባኤ  ሰልፊ ሕዳስ ኤርትራ  

  ሰልፊ ሕዳሰ ኤርትራ “ብሓድነትና ፡ ድሕነት ህዝብናን ሃገርናን” ኣብ ትሕቲ ዝብል ጭርሖ፡ 5ይ (ሓምሻይ) 

ሰልፋ ጉባኤ ካብ 25 ክሳብ 30  ጥቅምቲ 2025 ዓ/ም/ ኣሰላሲሉ። 

  መበል 5ይ ጉባኤ ሰልፊ ሕዳሰ ኤርትራ፡ ኣብ ከባቢናን ዓለምናን ዞባዊ ፖለቲካዊ ኩነታት ዞባ ቀርኒ ኣፍሪቃ 

ኣብ ዝራኣየሉ፡ ብፍላይ ነቲ ተኣፋፊ ጂኦ-ፖለቲካዊን ጂኦ-ቁጠባዊን እስትራተጂካዊ ቦታ ቀይሕ ባሕሪ፡ 
ሓደሽቲ ዘየቕስኑ ኩነታት ይፍጠሩ ኣብ ዘለዎሉ እዋን ፡ ነዚ ሕልሚ ባህግን ዝተፈላለየ ሃገራት ዝኾነ ቦታ፡ 
ግበታዊ ህግደፍ፡ ንድልየታቶም መንገዲ ንምርሓው መበግዚኡ ሙትኹታኽ ፡ ምስ ሃገረ የመን፡ ሃገረ ጁቡቲ ፡ 
ብፍላይ ምስ ሃገረ ሱዳን ዝኸይድ ዘሎ ተለዋጢ ፖለቲካ፡ ከየስጎኦ ሓደገኛ ተግባር ግበታዊ ህግደፍ ኣብ 

ውሽጢ  ሽግራት  ኢትዮጵያ  ኢዱ እንዳኣእተወ  የጉሃህሮ ከም ዘሎ ንዕዘብ ኣሎና።   እዚ ድማ ንሃገርና 

ሓደገኛ ምስ ግዜ ተተዃሲ ፈንጅታት ይሓድግ ምህላው ብምዝማድ፡ ህዝብናን ሃገራናን ካብዚ ሽግራትዚ 

ንምውጻኡ ክግበር ንዝግባኦ መዋጽኦታት ኩሉ ብዕምቆት ዘትዩሉ። 

  ቀጺሉ እውን ጉባኤ፡  ንናይ ሃገርና ፖለቲካዊ ኩነት ህዝብናን ኣብ ዝራኣየሉ፡ ሃገርና ኤርትራ እቲ መባእታዊ 

ኣገልግሎት፡ መጽለልን መግብን ሕክምናን ፡ ከቕርብ ዘይካኣለ ግበታዊ ስርዓት፡ ብዘይ ስክፍታ ንዑቕዳት ኣብየ 

መደረኦም፡ ብዛዕባ ካለኦት ሃገራት ብዘይ ሕፍረት ክወራዘዩን ምስማዕ፡ ንኩሉ ኤርትራዊ  ዘስገድገደ  ተግባር  

ኢዩ ነይሩ ፡  ግበታዊ  ስርዓት ምልካዊ ስልጣኑ፡ ዘገልግል ግጉይ ምሕድራ ንምልካዊ ስልጣኑ ዘገልግል ኣዕናዊ 

ተግባራት፡ ኣብ ኩሉ መዳያት፡ ኣብ ህይወት ኤርትራዊ ዜጋታት፡ ኣስዒብዎ ዘሎ መሰረታዊ ሽግራትን ፈጢርዎ 

ዘሎ ዓቕሊ-ጽበትን ጥራሕ ከይኣክል፡ ብሰንኪ ኣብ ኩሉ ቀጸላታት ሃገር፡ ኣተኣታትይዎ ዘሎ ሰብኣውን 

ማተርያላውን ዕንወትን ብርሰትን፡ ነታ ሃገር ናብ ሓደጋ ኩናት ሉኡላውነት፡ ብቐንዱ ምብትታን ህዝባን 

ኣእቲዋ ምህላዉ ተዓዚብና ።  

  ንዲፕሎማስያውን ማሕበራዊ መዳይ፡-ገባቲ ስርዓት ህግደፍ ብዘይካቲ ኣብ ውሽጣዊ ጉዳይ ካልኦት ሃገራት 

ኢድ ምትእትታውን፡ ግብረ ሽበራዊ ተግባራት ምክያድን፡ እዚ ዝባሃል ዲፕሎማስያዊ ከምዘይብሉ ብሩህ 

ኢዩ፡ ዝዘጥጠ ሓይሊ ግበታዊ ህግደፍ፡ ኣብ ልዕሊ'ቲ ንቡር ክቡርን ባህሊ ሃገርን ህዝብን፡ ህንደሳ ኣብ 

ምክያድ ከይኣክል፡ ነቲ ብዘይ ፍቓድን ድልየትን ህዝቢ ኤርትራ፡ ኣብ ሕድሕዳዊ ዂናት  ሃገረ ኢትዮጵያ 

ኣሉታዊ ኣሰር ድሕሪ ምሕዳጉ፡ ብሕቡእ ክስረሓሉ ዝጸንሐ’ሞ ፡ ሕጂ ዕላዊ ጌይሩ ህዝባዊ ከምስል ብ“ጽምዶ” 

ኣጎልቢቡ ዘግሃዶ ሓቂ፡ ነቲ ታሪኻዊ ድሕረ ባይታኡ ክከታተል ዝጸንሐ ሰልፍና፡ ሓድሽ ሓሳብ ከምዘይኮነ 

ብምስማር፡ ህዝቢ ኤርትራ ብሰንክ’ዚ ዘይቅርዑይ ዝምድናታት ወጻኢን ጎረባብትን ክሳቐ ጸኒሑን ኣሎን፡ 

ብዘይካ'ዚ፡ ከም መቐጸልታ፡ እውን ኣብ ውሽጢ  ኣካውናታት ህዝብና ፡ በብእዋኑ ፈላለይቲ ወፍርታት 

እናካየደ፡ ካልእ ንመጻኢ ወለዶ ኣሉታዊ ኣሰራትን ስንብራትን ዝሓድጉ አእሻዂ ዝዘርእ ዘሎ፡  ሰራም ስራሓት 

የካይድ ምህላዉ ሪኢና ።፡ 

  5ይ ጉባኤ ሰልፊ ፡ ፖለቲካዊ ሓይልታት ኤርትራ፡ ንነዊሕ እዋን ንግበታዊ ስርዓት ኢሳያስ ንምእላይ፡ ለውጢ 

ከምጽእ ክቃልሰ ምጽናሑ፡ ካብ ማንም ዝተሰወረ ኣይኮነን፡ እቲ ቀንዲ ምኽንያት፡ ኣፈላላይና ብጉቡእ 



ኣማሓዲርና፡ ኣብ ዘራኽቡና እዋናዊ ዕላማታት፡ ዓቕምታትና ኣዋሃሂድና፡ ብሓባር ንምዕዋት ዝዕንቅፉና 

ድሕረታት ክንሰግሮም ብዘይምኽኣልና ሓባራዊ ጸገምና ኢዩ። ካብ'ዞም ዕንቅፋታት ሓራ ብምዃን፡ ንሓባራዊ 

ቃልሲ ቀዳምነት ንምሃብ፡ ዕቱብ ጻዕርታት ከነካይድ ዝጸናሕና ብፍላይ እቲ ብ2011 ዝተመስረተ ክሳብ ሕጂ 

ዝቕጽል ዘሎ ኤርትራዊ ሃገራዊ ባይቶንዲሞክራሲያዊ ለውጢ ህያው ምስክር እዩ።  

  እቶም ንንውሕ ዝበለ ዓመታት ኣብ ዘተ ተጸሚድና ዝጸናሕና ፖሎቲካዊ ሓይልታት ኤርትራ፡ ክንደይ ክብን 

ለጠቕን ውረድ ደይብን ሓሊፍና፡ ዓቕምታትና ኣዋሃሂድና ክንቃለስ ከምዘበቅዓና ኣወንታዊ ስጉሚ 

ዘመዝገብናሉ መርሆ ቃልሲ ፡ ከም ምዃኑ  መጠን ዝቕጽል ሳልሳይ ጉባኤ ሃገራዊ ባይቶ ንደሞክራስያዊ  

ለውጢ፡ ክዕወት ምስ'ቲ በብእዋኑ እናበረኸ ዝኸይድ ዘሎ ናይ ህዝብና ናይ ለውጢ ድልየትን ምንቅስቓስን 

ተደማሚሩ ክረአ እንከሎ፡ እቲ ብሓባር  ክንዓየሉን ዘለና ሙዃኑ ኣስሚርናሉ።  

  5ይ ጉባኤ ሰልፊ ፡ ንውሽጣዊ ኩነታት ሰልፊ ስርሓቱን ብዕምቆት ብምርኣይ፡ ከይዲ መደባቱ ንምዕዋት፡ 
ኣብያተ ጽሕፈቱ ብጽፈት ክኸዱን፣ ኣብ ፖለቲካዊ ጎስጓስን ዜናን ሰልፊ ብፍላይ ብዝላዓለ ደረጃ ክሰርሕ፡ 
ክብገስ ፣ ንዝምድናታቱ ዝምልከት ምስኩሎም ደለይቲ ፍትሒን፡ ብፍላይ ምስ ሰልፍና ሓደ ዓይነት ፖለቲካዊ 

ሕቶን ራእያን ዘልዎም ቀዳምነት ዝሰርዑ ሓይልታት ኣመልኪቱ ዝያዳ ክሰርሕ ኣስሚርናሉ።  

     5ይ ጉባኤ: ሰልፊ ኣብ መወዳእታ እዞም ዝስዑቡ ውሳኔታት ለበዋትታን ብምቕራብ ጉባኤኡ ዛዚሙ ።   
ጉባኤ ኣብ ሃገራውን ዞባውን ኣመልኪቱ ፡  

  ኣንጻር ልኡላውነት ኤርትራ። ዝጋዋሕ  ወፍሪ  መንግስቲ ኢትዮጵያ፡  ኣብ ጸጥታ ቀይሕ ባሕሪን ዞባ ቀርኒ 

ኣፍሪቃን፡ ከቢድ ሳዕቤናትን ሓድሽ ኲናት ዝውላዕ ፡ ንዞባዊ ርግኣትን ዕብየትን፡  ኣብ ሓደጋ ዘሳጥሕ፡  
ንልኡላውነት ቀይሕ ባሕሪ ኤርትራ፡  ብቕሉዕ ይደፍሮ ከም ዘሎን ዝገብሮ ምድፋር ልኡላውነት ባሕርና ብትሪ 

እናዀነነ። ኤርትራ ሃገርና ድማ ናይ መላኺ ስርዓት ኢሳይያስ፡ ወይ’ውን ናይ ዝኾነ ይኹን ፖለቲካዊ ሓይሊ 

ዋንነት ከም ዘይኮነት፣ ነቶም ልዑላውነትና ክግህሱ ዝህቅኑ ኣካላት፣ ከነረጋግጸሎም ንፈቱ። 

 ነቲ ኣብ ቀርኒ ኣፍሪቃ፡ እዚ ብቐንዱ ናብ ልኡላውነትን ግዝኣታዊ ሓድነትን ኤርትራ ዘነጻጸረ ሓደገኛን 

ዘይሓላፍነታውን ወስታት፡ ሞስኮት ባሕሪ ወጥሪ ካይዓርግ፡ ኣፍሪቃዊ ሕብረት፡  ሕቡራት ሃገራት፡ ብሓፈሻ 

ማሕበረሰብ ዓለም፡ መትከላዊ መርገጺ ወሲዱ፡ ዘይሓላፍነታውን ዘይሕጋውን ተግባራት ደው ከብልን 

ኣህጉራዊ ሕጊን ክኽበርን ንጽውዕ። 

  ብሰንኪ ኣብ ውሽጣዊ ጉዳይ ካልኦት ሃገራት ኢድ ምትእትታውን፡ ሎሚ እውን ንሉኡላውነት ሃገርና ኣብ 

ሓደጋ ንከየሳጥሖ ኢድ ምትእትታው እንዳኾነና ኩሉ ዝካኣለና ዲፕሎማስያዊ ዕዮ ክንገብር ይግባኣ ። 

  ንኩሎም አብ ኢትዮጵያ ፡  ሱዳን ከሙኡውን ኣብ ሀገረ የመን አብ  ኩናት ሕድሕድ ተጸሚዶም ዘለዉ  

ተቐናቐንቲ ወገናት ፣ ቶኽሲ ደው አቢሎም ብልቦና ፍልልያቶም ብማኣዲ ዘተ ብሰላማዊ መንገዲ ክፈትሑ  

ይጽውዕ ። 

  ምምጻእ ለውጢ አብ ኤርትራ ፣ ንኤርትራዊያን ጥራይ ከም ዝምልከት ጉባኤ አስሚሩሉ ። ዝኾነ ናይ ባዕዳዊ 

ምትእትታው ኣንጻር ድልየታት ህዝቢ ኤርትራ ፡ንልዑላውነት ኤርትራን ስለ ዝኾነ ንኹንኖ ።   

  ገባቲ ስርዓት ህግደፍ፡ ምስ’ቲ ትማሊ ብዓል ደመይ፡ ብፖለቲካዊ ሕጽቦ ገይረ ክድምስሶ  ክብሎ ዝጸነሐ፡    

መወዳእታ ፈተኑኡ ኣብ “ጽምዶ”  እንዳብለ፡ ሓድሽ ዘይቅርዑይ ፖለቲካ፡ ዳግማይ ንህዝቢ ኤርትራ ኣብ 

ዝኸፈኤ  ጥፋኣት ክእትዎ ይህቅን ኣሎ ። ሕጂ እውን እቲ  ስምምዕ ኣልጀርስ  ተግባራዊ ኮይኑ፡ እዚ ኣብ ክልተ 

ሃገራት ዝርከብ መላምንቲ ሓዊ ዝኾነ ኣህዛብ፡ ንዘይነበሮ ባእሲ ዕርቂ  “ጽምዶ” ኢልካ ፖለቲካዊ ሽርሕን 

ሽሕጣንን ድራማን ካብ ምፍጣር፡ ከም ቀደሙ ብጉርብትኑኡ ብሰላም ተኸባቢሩን ተፋቒሩን ክነብር ዘለዎ 



ባህርያዊ መሰል ክኽበረሉ፣ ቀዳማይ ፍታሕ ግበታዊ ስርዓት ካብ ሱሩ ሚሒኻ፣ ለውጢ ኣብ ኤርትራ 

ብኤርትራውያን ክሳለጥ ኢልና ንኣምን  ።  

  ንግዝኣታዊ መሬታ ይኹን ንወድባታ ኤርትራ ዝፈታተን፣ ከምቲ ካብ ገለ ሰበ ስልጣን ኢትዮጵያ እንሰምዖ 

መግለጺታትን ወስታትን፡ ጸረ ሉኡላውነት ሙዃኑን፣ ናጻነትን ልዑላውንት ሃገር፣ ክንዲ ስድሪ’ውን ትኹን 

ክትጭረሞ ኣይከፈቅድን ኢዩ። 

ን ኣብ ደምበ ተቓውሞ ዝምልከት ድማ ፡ 

  ንህዝብና ካብ መቑሕ ግበታዊ ህግደፍ ንምንጋፍ፡ ዲሞክራሲ፡ ፍትሕን፡ ሕገ-መንግስታዊ ምሕደራ 

ንምውሓስ ክበቕዖ መታን ፡ ኩሉ’ቲ ምንቅስቓሳቱ ኣብ ትሕቲ ጽላል ምድሓን ኤርትራን ህዝባን ብምግባር፣ 

ጎድናዊ ፍሊልያቱ ኣጽኒሑ ፡ ኣብ ናይ ሓባር ጸላኢ ህግደፍ ብምትኳር ክቃልስ ንጽውዕ ። 

  ንዕማማት ኤርትራዊ ሃገራዊ ባይቶ ንዲሞክራስያዊ ለውጢ ንምዕዋት ብኹሉ ዓቕምና ክንሰርሕ ሙኻና 

ነረጋግጽ። 

  ናይ ሓባር ጸላኢ ብናይ ሓባር ቃልሲ፡ ካብ ዝብል ቅኑዕ ሕልናን ሓድነት ህዝቢ ኤርትራን ልዕላውነትን 

ብምርግጋጽ ፥ እዋናዊ መድረኻዊ ቃልስና፥ ሃገርን ህዝብን ካብዚ ወሪድዎ ዘሎ ስቓይ ንምድሓን፡  ኣብ 

ዝሰፍሐ ንህዝብና ዝእክብን ዝጥርንፍን ዓውደ መቃለሲ፡ ኣብ ትሕቲ ንጹርን ግሉጽን ሓባራዊ ባይታ ኣንጻር 

እቲ ጸረ ፡ ፍትሒ ዝዀነ ስርዓት ምቅላስ መተካታ ዘይብሉ ኣምራጺ ኢዩ፡ ኢልና ንኣምን። 

  ምልኪ ከልግስ፣ ዲሞክራስን ፍትሕን ክነግስ፡ ተማሳሳሊ ፖሎቲካዊ መደብዕዮ ዘለኩም ኣብ ትሕቲ ናይ 

ሓባር ጽላል  ወይ ለፍንቲ  ትቃልሱ ዘለኹም ሓይልታት  እንዳ ኣተባባዕና ኣካል ናይዚ ዝግበር ዘሎ 

ምጥርናፍታ ከንከውን ሰብ ተስፋ ኢና። 

ንውሽጣዊ ኩነት ሰልፊ ኣመልኪቱ እውን፡ 

 5ይ ጉባኤ ሰልፍና ኩሎም ኣባላትን ደገፍትን ሰልፊ ውሽጣዊ ሰልፊ ብኹለ መዳይ ንምሕያል ወዳቤኹም 

ከተሕይሉ ይጽውዕ። 

 ነቲ ብዕለት 13/ ሓምለ/2024 መትከላትና ፡ ዕላማታትና፡ ከምኡ’ውን መንገዲ ቃልስና ንምዕቃብ ፡ ንኣቦ-
መንበር ፈጻሚ ቤት/ጽሕፈት ነበር፡ ንኣቦ-መንበር ማእከላይ መሪሕነት ነበር፡ ካብ ሓላፍነት ምእላይ 
ዝተወስደ ስጉምቲ ቅኑዕን ሕጋውን ምንባሩ ኣስሚርሉ። 

 ፖለቲካውን ሰልፋውን ገምጋም ብምስማዕ፡ንዝቕጽል ዘድሊ ምምሕያሽ ድሕሪ ምግባር፣ ጉባኤ ንኩለንታዊ 

ዕብየት ሰልፊ ዘንጸባርቅ ፖለቲካዊ ፕሮግራምን ውሽጣዊ መምረሒ ሕግታትን አጽዲቁ። 

  መበገሲ ራእይና፡  መሰረታዊ ስምናን፡ ናብቲ’ ቅድሚ ራብዓይ ጉባኤ ዝነበረ፡ ኣብ ክንዲ ”ሰልፊ ሕዳሰ 

ኤርትራ ንፍትሒ” ዝብል  ናብ  “ ሰልፊ ሕዳሰ ኤርትራ” ተባሂሉ  ክስየም ሕጋዊ መጸውዒኡ ክኸውን ጉባኤ 

ወሲኑ። 

  ጉባኤ ንዝቕጽል ኣርባዕተ ዓመታት ዝመርሑዎ ፡  ማእከላይ መሪሕነትን  ብዲሞክራስያዊ ኣገባብ መሪጹ።  

  ንሰልፍና ኣብ ዘይተደለይ ሓርጎጽጎጽ ኣእቲዮም፡ ፖሎቲካዊ መንነት ሰልፊ ክቅይሩ ዝፈተኑ፡ እሞ’ 

ዘይሰለጦም ኣካላት፡ ሕጂ ብሑጋ ታሓቢኦም፡ ኣብ ማእከላይ መሪሕነት ዘይጽደቐ፡ ገምጋምን ታሓታትነት 

ዝጎደሎ ጸብጻብን ጎስዮም ጉባኤ ኣካይድና ዝበሉ ኣካላት፡ ቀንዲ ኣፍረስቲ ናይዚ ሰልፊ፡  ተሓተቲ ሙዃኖም፡ 
ሰልፊ ዘካይድዎ ጉባኤ፡ ካልእ ንጥፈታት ንሰልፍና ከም ዘይውክል ነፍልጥ ። 



  ሰልፍና ኩሉ ግዜ እንብህጎ ዘለና፡ ነዊሕ ዝጠመተ ቃልስን ናይ መጻኢ ሓይልን ዝኾነ፡ ነዚ ዲሞክራስያዊ 

ሓይል ተረካቢ ዝኾነ መንእሰይን ደቂ ኣንስትዮን ኣብ ሰልፊ ክውደብ ንጽውዕ። 

  ጉባኤ ፣ ንታራን ኣበርክቶን ፡  አባላትን መሪሕነትን  ሰልፊ ፡ አብ ዝሓለፈ ጽንኩር መድረኽ ዘርኣይዎ 

ጥምረትን ምትሕቑቓፍን፥ ትግሃት አብ ቃልሲን  ንኢዱ፣ አብ መጻኢ መድረኽ ብዝላዓለ ክቅጽሉዎ ተላቢዩ። 

  ነቲ፡ ኣብ ሰልፊ ናህዳ ኤርትራ ዝተረኽበ ተረኽቦ፡ ናብ ንቡር ንምምላስ፡ ሃገራዊ ሓላፍነት ተሰሚዕኩም፡ 
ብቅዱስ ዕላማን ብባዕላዊ ተበግሶን፡ ግዜኹምን ድኻምኩምን ከይዓቀብኩም፡ ኩላትኩም ይሕዋት መሪሕነት 

ፖለቲካውያን ሓይልታት ፣ኣባላት ማዕከን ሜድያታት፡ ዓበይቲ ወለድን፡ ኣሕዋትን ደቂ ኣንስትዮ፡ ጨናፍር 

ሰልፊ እውን ብውሽጢ ዘካየድክሞ ፣ ኣዝዩ ብርቱዕ ጻዕሪ ኣመልኪትና፡ ብስም ሰልፊ ናህዳ ኤርትራ  ኣብ 

ማህደር ታሪኽ ሰልፍና ነመስግነኩም።  

ለበዋ 5ይ ሰልፋዊ ጉባኤ    

  ሓይልታት ምክልኻል ኤርትራ፡ አካል ህዝቢ ኤርትራ ብምዃኖምን፡ ከም ሰቦም ግዳይ ናይ ምልካዊ 

ውልቃዊ  ስርዓት ኢሰያስ  ይኾኑ ከምዘለዉ  ፈሊጦም ፣ አብ መስርሕ ለውጢ ፣ ሎሚ፣  ቅድሚ ጽባሕ 

ሃገራውን ታሪኻዊን ሓላፍነቶም ክስከሙ ይጽውዕ። 

  ውሽጣዊ ሓድነት ሰልፊ ንምዕቃብ፡  ብኹለ መዳይ ንምሕያልን፡ ኩሎም መሓውራት ሰልፊ ወዳቤኹም 

ከተሕይሉ ይጽውዕ። 

  ንሰልፊ ኣብ ጉዳይ ርክባት ምስ ሓይልታት ደለይቲ ለውጢ፡ ምስ ዕላሙኡ ዝዛመዱ ንምጽማድ ኣዕሚቑ 

ክሰርሕ ይላቦ። 

  ግበታዊ ስርዓት ህግድፍ ንምቅዋም፣ ዝተላዕለ ህዝባዊ ምልዕዓል፡ እቶም ዝቃልሱ ደቕናን ኣሕዋትናን 

ኤርትራውያን፡ ወላ ፖለቲካዊ ውዳቤ ኣይሃልዎም ፡ ዘካይድዎ ቃልሲ፡ ኣንጻር ግበታ እጃምካ ምግባር 

ብሙዃኑ፣ ክቕጽል ኣለዎ ኢልና እኳ እንተኣመና ፡ ሰብኣዊ መሰል ዘይጥሕስን፡ ኣህጉራዊ  ሕግታት  ዝተኽተለ 

ክኸውን ንጽውዕ ። 

  ኣብ ኢትዮጵያን ሱዳንን ተዓቊቡ ዝነብር ዘሎ ህዝብና፣ ብስንኪ ኣብዘን ሃገራት ሰፊኑ ዘሎ ቅልውላውን ናይ 

ውግእ ሃዋሁን፣ ኣብ ዉሕስነት ዘይብሉ ጽጥታዊ ኩነታት ይነብሩ ስለ ዘለዉ፣ ኩሎም ዝምልከቶም 

መንግስታትን፡ ኣህጉራዊ ውድባትን፡ ማሕበራትን፡ ዘድሊ ሓገዘት ከቅርቡን፣ ንህይወቶም ዉሕሰነት ኣብ 

ዝረኽብሉ ቦታ ንሙዕቃቦም ክጽዕቱን ተሪር ጻውዒት ነቕርብ። 

ኣብ መደምደምታ 5ይ ጉባኤ ሰልፊ ሕዳሰ ኤርትራ 

ንኩሉ ኣብ ውሽጥን ወጻኢን፡ ዘለዉ ኣባላት ሰልፍን ብፍላይ ንመላእ ህዝቢ ኤርትራ፡ መጻኢ ዘመን ኣብ ሃገርና 

ዘበነ ግበታ ኣብቂዑ፡ ዘመነ ፍትሕን ዲሞክስራን ሰላም ቅሳነትን ምትእኽኻብን ክኾነልና፡ ኩሉ ዓቕምኹም 

ኣዋዲድኩም ኣብ ቃልሲ፡ ኣንጻር ገባቲ ስርዓት ክትዋሱኡ ንጽውዕ ። 

ዓወት ንቃልሲ ንዲሞክራስያዊ ለውጢ ! ! 

ክብርን ሞገስን ንስዉኣትና !! 

ሰልፊ ሕዳሰ ኤርትራ 

30 ጥቅምቲ 2025 


